
№ 1 (11.804) 2006 йил 4 яиварь, чоршаиба Эркин нархда сотиладн

«Инсон ва унинг манфаатларини 
таъминлаш, ижтимоий ёрдамга муҳтож 
қатламларга доимий эътибор ва кум ак

бериш, жамиятимизда ўзаро 
ҳамжиҳатлик, мурувват ва бағрикенглик

муҳитини янада мустаҳкамлаш, 
аҳолимиз учун муносиб турмуш 

шароитини яратиш, эл-юрт 
фаровонлигини ошириш масалалари 
янги йилда ҳам биз учун долзарб ва 
устувор вазифа бўлиб қолаверади».

Ислом КАРИМОВ.
3%1«? •Сч-«Л>»Я̂С«

2006 йил 
Ҳомийлар ва шифокорлар йили

БАРАКАСИ СИЗУ
БИЗГА БОҒЛИҚ

Мана умр дафтарига яна бир белт кўйиб, янги умид, 
янги орзу, янги режаларни йўргаклаб, 2006 йил хэм 
кириб келди. Унинг илк дакик̂ алариданоқ одамлар бир- 
бирига факэт эзгулик, яхшилик тилади, ширин-ширин 
орзулар, улкан-улкан режалар кўнгилга тугилди.

Ҳомийлар ва шифокорлар 
йили сермаҳсул бўлишига 
ишончи қатъий юртдошлари- 
мизнинг бугун қадамлари 
шахдам. Хусусан, вилояти- 
мизда амалга ошириладиган 
ислоҳотлар жамиятимиз та- 
раққиётида муҳим аҳамиятга 
эга бўлиши шубҳасиз. Зеро, 
юртбошимиз таъкидлагани- 
дек, «...Мамлакатимиздаги 
энг йирик, номи нафақат 
Ўзбекистонда, балки чет эл- 
ларда ҳам машҳур корхона- 
лар Тошкент вилоятида мав- 
жуд. Уларда меҳнат қилаёт- 
ган минглаб ишчи, муҳандис 
ва мутахассислар ўзининг 
ноёб малака ва тажрибаси 
билан ажралиб туради».

Ҳэқиқатан ҳам 102 та йи- 
рик корхона фаолият курсатаё- 
тган вилоятимиз саноат маҳ- 
сулотлари ишлаб чиқариш 
ҳажми бўйича республикада 
биринчи ўринда туради. Ўтган 
2005 йилда 140150,7 миллион 
сўмлик маҳсулот ишлаб чиқа- 
рилган бўлса, бу йил 
1507841,7 миллио̂ ч сўм, яъии 
ўсиш суръати 105,8 фоизга ет-

казилиши кутилмоқца. Бу бо- 
рада «Ўзбекистон металлур- 
гия» комбинати, «Олмалиқ кон- 
металлургия», «Ўзбеккўмир», 
«Электркимёсаноат», «Охэнга- 
ронцемент» очиқ акциядорлик 
жамиятлари, «Аммофос» иш- 
лаб чиқариш бирлашмаси каби 
йирик саноат корхоналарининг 
ҳиссаси салмоқпи ва уларда 
ўсиш суръатлари режадагидан 
юқори бўлиши аниқ.

Шу ўринда Бекобод шаҳ- 
ридаги «Ўзбекистон металлур- 
гия комбинати»да қурилиш 
учун зарур бўладиган 13 сан- 
тиметрли швеллер ишлаб чи- 
қариш йўлга қўйилганлиги, 
2006 йилдан бошлаб, уни чет- 
дан олиб келишга ҳожат қол- 
маслигини айтиб ўтиш жоиз.

Иқтисодиётии ривожлан- 
тириш мақсадида икки то- 
монлама манфаатли алоқа- 
ларни янада кенгроқ йўлга 
қўйиш 2006 йилнинг асосий 
хусусиятларидан биридир. 
Япония, Корея, Россия каби 
иқтисодий ривожланган

(Давоми 2-6етда).

Янгийўл шаҳридаги «Росси» Ўзбекистон-Болгария 
кушма корхонаси цехларида тайёрланаётган 
ширинликлар ҳэр бир оила дастурхонини безамокда.

Бу ерда тайёрланган турли қандолат мақсулотлари 
сифат жиҳатидан энг юксак андозаларга ҳам тула 
жавоб бераяпти.

Ж амоа 2005 йилда 
ҳам самарали ишлади. 
Маҳсулот ҳажми ва тур- 
лари кўпайди. Ҳозирги 
вақтда 100 нафар ишчи 
қўлидан чиқаётган 50 
хилдан ортиқ турли ши- 
ринликлар савдо дўкон- 
ларига етказиб берил- 
мокда.

СУРАТЛАРДА: корхона- 
нинг илғор қандолагчила- 
ри Зуҳра Маҳамагиллаева 
ҳамда Сайёра Қурбонова 
иш устида.

Еркебой БОТИРОВ 
олган суратлар.

ЕШЛАР -  
КЕЛАЖАГИМИЗ 

ИОЙДЕВОРИ
Чирчиқ шаҳридаги 
ижтимоий-иқтисодиёт 
ва маиший хизмат касб- 
хунар коллежида 
«Кувноклар ва зукколар» 
кўрик-танлови бўлиб 
ўтди.

Танловдан мақсад би- 
ринчи, иккинчи, учинчи 
босқич ўқувчилари ораси- 
дан билимли, чаққон, зук- 
ко, қувноқ талабаларни 
танлаб олиш ва уларни 
шаҳар ва республика  
миқёсида бўлиб ўтадиган 
шу каби тадбирларга  
жалб этишдир.

Беллашувдан таништи- 
риш, саломлашиш, муси- 
қий саҳна кўриниш и 
ҳамда эркин мавзу каби 
шартлар ўрин олди. Тўрт 
босқич бўйича фаол иш- 
тирок этиб, фахрли ўрин- 
ларни эгаллаган гуруҳлар 
аниқланди. Молия йўна- 
лишида таҳсил олаётган 
биринчи гуруҳ ўқувчила- 
ри танлов ғолиби бўлиш- 
ди.

Банк иши мутахассис- 
лиги бўйича ўқиётган  
тўртинчи гуруҳ ўқувчила- 
ри иккинчи , 12 -гур уҳ  
ўқувчилари эса, учинчи 
ўринни эгалладилар.

Самад ЕРАЛИЕВ.

Иил сарҳисоби
Ўзбек халки пули кўпайса иморат куради, истиқомат жойини 
ободонлаштириш ва кўкаламзорлаштириш билан шуғулланади, 
деб бежиз айтилмаган. Узоқ замонлардан бери халқимиз ўзи 
яшайдиган манзилнинг обод ва кўркам, саранжом-саришта 
бўлишига интилади. Шу туфайли вақг ^иш и билан куплаб 
кишлоқпар, шаҳарлар пайдо бўлган.

Халқимизга хос бунёдкорлик анъ- 
анаси мустақиллик йилларида янада 
кенг қулоч ёйди, янги мазмун ва мо- 
ҳият билан бойиди. Мамлакатимизда 
давлат йўли билан халқни ижтимоий 
муҳофаза қилишда амалга оши- 
рилаётган режаларда у марказий 
ўринлардан бирини эгаллаб туриб- 
ди. Халқ саломатлигини муҳофаза 
қилиш, таълим-тарбияни ривожлан- 
тириш қатори ободонлаштириш иш- 
ларига ҳам бюджетдан кагга ҳажмда 
маблағлар ажратилаяпти. Бу ишда 
ҳомийларнинг иштирок этиши эса нур 
устига аъло нур бўлмоқда. Турли-ту- 
ман янги бинолар, маҳалла гузарла- 
ри, тиббиёт ва таълим-тарбия муас- 
сасалари қад кўтармоқда, кенг кўча- 
лар пайдо бўлаяпти.

Кейинги йилларда вилоят шаҳар- 
лари ва туманларида кенг кўламда 
ободонлаштириш ва кўкаламзорлаш- 
тириш ишлари амалга оширилди. Бу- 
нинг учун 21 миллиард сўмлик сар- 
моя сарфланди. Биргина ўтган йил- 
да қатор таълим-тарбия муассасала- 
ри бунёд этилиб, ишга туширилди. 
Бешта янги мактаб фойдаланишга 
топширилди. Бундан ташқари, қирққа 
яқин умумтаълим муассасалари му- 
каммал қайта қурилди, салкам эллик- 
та мактаб тўла ва жорий таъмирлан- 
ди. Бекобод. Янгийўл ва Ангрен ша- 
ҳарлари хдмда Бўка, Чиноз, Тошкент

туманлари марказларида олиб бори- 
лаётган ободончилик ва кўкаламзор- 
лаштириш ишлари туфайли уларнинг 
қиёфаси ўзгариб бормоқда.

I I

бўлган телефон станцияларининг 
ишга туширилиши алоқа соҳасида 
катта ижобий силжиш бўлди. Энди- 
ликда фуқаролар фақат республика- 
миз ичида эмас, ҳатто, қатор чет 
эллардаги абонентлар билан тўғри- 
дан-тўғри мулоқот қилишлари мум- 
кин.

Шунингдек, соғлиқни сақлаш со- 
ҳаси янада тараққий этди. Еттита 
қишлоқ тиббиёт пункти ва кўплаб 
соғлиқни сақлаш иншоотлари таъмир-

Ижтимоий соҳанинг барча йўна- 
лишларида ҳам ижобий силжишлар 
юз берди. Жумладан, 385 километр- 
дан зиёд узунликда табиий газ тар- 
моқпари қурилиб, минглаб оилалар 
қулай шароитларга эга бўлдилар. Шу 
даврда 130 километр атрофида ичим- 
лик сув тармоқлари бунёд этилди. 
Вилоятнинг уй-жой фондини янада 
бойитишга эришилди. 380 минг квад- 
рат метрдан ортиқ уйлар қурилди. 
Унинг асосий қисмини меҳнаткашлар 
ўз жамгармалари ҳисобига барпо эт- 
дилар.

Вилоятимизда телекоммуникация 
тармоғини ривожлантириш соҳасида 
ҳам муайян ютуқлар қўлга киритил- 
ди. Шаҳар ва туманларда 314 минг- 
дан ортиқ абонент рақамига эга

дан чиқарилди.
Чирчиқ шаҳрида «Баркамол авлод» 

спорт мусобақаларига ҳозирлик 
кўриш жараёнида катта ҳажмдаги 
бунёдкорлик ишлари амалга оширил- 
ганлигини қайд этиш ўринлидир. 
Шаҳардаги Олимпия заҳиралари кол- 
лежида 13,5 минг кишига мўлжаллан- 
ган стадион, очиқ ва ёпиқ сузиш 
)^взалари, 3 минг томошабин сиға- 
диган спорт мажмуаси қурилди. Айни 
вақтда, шу воқеа муносабати билан 
Тошкент-Чирчиқ йўналишида 17 ки- 
лометр узунликдаги автомобиль йўли 
мукаммал таъмирдан чиқарилди, Чир- 
чиқ дарёси устидан ўтадиган 234 
метр узунликдаги кўприк қуриб бит- 
казилди.

Мамлакатимизда барпо этилган ва

қурилаётган гузарлар сонини санаб 
тугатиш қийин. Ўтган йили ҳам ша- 
ҳарлар ва қишлоқларда кўплаб шун- 
дай масканлар пайдо бўлди. Шуниси 
диққатга сазоворки, маҳаллалар ҳус- 
нига ҳусн қўшаётган гузарларнинг де- 
ярли ҳаммаси халқимизнинг анъана- 
вий меъморчилиги асосида замона- 
вий кўринишда қад кўтармокда. Улар 
асосан яна бир қадимий ва ажойиб 
анъанамиз — ҳашар йўли билан 
қурилмоқда.

Спорт иншоотлари қурилишига ҳам 
эътибор йил сайин кучайиб бормоқ- 
да. Уларнинг сони турт ярим мингга 
яқинлашиб қолди. Зангиота, Оққўр- 
ғон, Оҳэнгарон, Қуйичирчиқ, Тошкент 
туманлари, Олмалиқ, Ангрен, Бекобод 
шаҳарларида барпо этилган спорт 
иншоотлари ёшларнинг севимли мас- 
канларига айланаяпти. Бундан таш- 
қари вилоятимизнинг барча шаҳар ва 
туманларида янги-янги савдо, умумий 
овқатланиш, маиший хизмат кўрса- 
тиш корхоналари, автобекатлар ишга 
туширилди.

Якунланган йил вилоятимизни яна- 
да ободонлаштириш ва кўкаламзор- 
лаштириш, халқ фаровонлигини оши- 
риш юзасидан тинимсиз олиб бори- 
лаётган ишларда ўзига яраша бос- 
қич бўлди. Аҳолининг ижтимоий му- 
ҳофазасини кучайтиришга хизмат 
қиладиган бундай иншоотлар қури- 
лиши Ҳомийлар ва шифокорлар йи- 
лида ҳам янада авж олади, деб ишонч 
билан айтиш мумкин. Зеро, бу дав- 
латимиз раҳбариятининг доимий диқ- 
қат-эътиборида турган долзарб ва- 
зифадир.

Мирсобир МИРХАМИДОВ, 
«Тошкент қак^қати» мукбири.

Ер эгаси эртага ким бўлади?

ТАЛАБГОР КУПI

МАҚСАД ЯГОНА
Вақгни олий ҳакам, дейишади. Чиндан ҳам ўтаётган 
ҳэр кун, ҳар лаҳза ҳамма нарсанинг пировард 
натижасини ошкор этади, баҳосини беради. Шу 
жумладан, кейинги йилларда кишлоқ хўжалиги 
соҳасида изчил олиб борилаётган ислоҳотлар 
самараси ҳам бўй кўрсатмокда, бугунги долзарб 
жараёнлар эса, зртага аграр тармокда бунданда 
юксак марраларнинг забт этилишига хизмат 
килиши аниқ.

Биз катта мақсад ва ре- 
жалар, эзгу орзу-умидлар- 
ни дилга тугиб, Янги йил- 
ни ҳам кутиб олдик. Эртан- 
ги кунининг янада фаро- 
вон, бекаму-кўст бўлиши- 
ни истаётган оддий қишлоқ 
кишиларидан тортиб, бутун 
жамоатчиликни «Ер эгаси 
эртага ким бўлади?» деган 
савол бефарқ қолдирмаёт- 
гани табиий. Айни вақтда 
муҳим босқичга кўтарилган 
тендер танловлари якун- 
лангач, янги йилда ҳақиқий 
заминдорлар, замонамиз- 
нинг истиқболли мулкдор- 
лари сони янада ортади, 
улар ерга, мулкка эгалик 
ҳисси билан енг шимариб 
ишга киришадилар.

Қувонарли томони, фер- 
мерлик ҳаракати ўзини ҳар 
томонлама оқлаётгани, ун- 
дан эл-юрт, жамият наф 
кўраётганини бугун барча 
тушуниб етди. Бинобарин, 
фермер хўжаликлари фао- 
лияти билан яқиндан та- 
нишган киши бунга яна бир 
бор амин бўлиши шубҳасиз.

Янгийўл туманидаги «Ал- 
Абдухолиқ» фермер хўжа- 
лиги ҳам 2004 йилда туга- 
тилган ширкат хўжалиги 
негизида ташкил этилган. 
Ўша вақтда тумандаги 
«Озод» ширкати иқтисодий 
инқирозга учраб, сурунка- 
сига зарар кўриб келаёт- 
ган хўжаликлардан бирига 
айланиб қолганди. Охир- 
оқибат у тарқатилиб, ерла- 
ри қонуний тендер танлов- 
ларига қўйилди. Фермер 
хўжалиги тузиш мақсадида 
даъво аризаси билан тан- 
ловда иштирок этган та- 
лабгор Абдухолиқ Мирза- 
ев тендерда ғолиб чиқиб, 
37,8 гектарлик суғорилади- 
ган контурга эга чикди.

— Хўжалик, тарқатилаёт- 
ган вақтда ғаллачиликда 
ҳам, пахтачиликда ҳам 
ҳосилдорлик жуда пастла- 
шиб кетганди, — дейди 
Абдухолиқ Мирзаев. — Ва- 
ҳоланки, ерга ва меҳнатга 
алоҳида меҳр билан ёндо- 
шилса, агротехник тадбир- 
лар вақтида, талаб дара- 
жасида олиб борилса, деҳ- 
қонлар меҳнати ҳам ўз 
ўрнида рағбатлантириб ту- 
рилса, айнан шу заминда 
ҳам салмоқли натижаларга 
эришиш мумкинлигига 
ишонардик. Ерларга қону-

ний эга чиқиб, мулкдор 
бўлгач, ўз фаолиятимизда 
бунга эришдик ҳам.

Дарҳақиқат, фермер 
якунланган йилда контрак- 
тация шартномаларини ғал- 
лачилик бўйича 111, пахта- 
чилик бўйича 138 фоиз 
қилиб уддалашга эришди. 
Шу тупроқ шароитида 
ҳосилдорлик ғалладан 
қарийб 50, пахтадан 32 
центнерга олиб чиқилди. 
Рентабеллик даражасида 
ҳам йилма-йил ўсиш куза- 
тилаётганига эътибор бе- 
рилса, бошланган йилда 
натижалар бундан ҳам сал- 
моқли бўлиши тайин.

Ўз меҳнатидан ғурур 
туйиш, қониқиш ҳосил 
қилиш катта бахт. Айни ҳол 
фермернииг ўзига бўлган 
ишончини оширди, янада 
юқори имкониятларга эга 
бўлиш иштиёқини кучай- 
тирди. У катта мақсадлар 
остонасида турибди.

Аниқроғи, 2006 йилда 
тумандаги яна уч ширкат 
хўжалиги тугатилиб, улар 
заминида янги фермер 
хўжаликлари ташкил топи- 
ши маълум қилинди. Аб- 
духолиқ Мирзаев ўз хўжа- 
лиги экин майдонини кен- 
гайтириш мақсадида, та- 
сарруфидаги ерларга 
ёндош бўлган X. Турсунқ- 
улов номли ширкат хўжа- 
лигининг 10-контурига та- 
лабгор бўлиб, тендер ко- 
миссиясига ариза билан 
мурожаат этди. Агар у тан* 
ловда ғолиб чиқадиган 
бўлса, хўжаликнинг ер 
майдони яна 44 гектарга 
кенгаяди. Унинг ихтиёри- 
да керакли техника воси* 
талари, экинга ишлов бе- 
рувчи тиркама ускуналар 
бор.

Нима бўлганда ҳам, тан- 
ловларнинг қонунийлик 
асосида, адолат ва ҳалол- 
лик билан, ошкора ва хо- 
лис ўтишига умид боғлаёт- 
ганлар кўп. Бу метин та- 
мойилларга тўла амал 
қилинсагина, эртага чина- 
кам 8р эгалари аниқлана- 
ди ва энг муҳими, бемисл 
бойлигимиз бўлмиш она 
заминимиз такдири муно- 
сиб қўлларга ўтиши таъ~ 
минланади.

Ғайрат ШЕРАЛИЕВ,
«Тошкент қакиқати»

мухбири,.

илоят

ОМАДЛИ БУЛДИ
Ўтган Сиҳат-саломатлик йили Юқоричирчиқ 
тумани халқ таълими бўлими тасарруфидаги 
болалар ва ўсмирлар спорт мактаоининг ёш 
спортчилари учун омадли кечди.

2

ДАВЛАТ ДАСТУРИ
АСОСИДА

«Узбеккўмир» очиқ акциядорлик жамиятининг асосий 
филиали хисобланган Ангрвн кўмир конида 
замонавий техника воситалари билан 
куроллантиришнинг 1998-2007 йилларга 
мулжалланган Давлат дастури муваффакиятли 
амалга оширилиши унумдорликка замин яратмокда.

Кириб келган Янги -  2006 йил 
Янгийўл шашининг Гатауллин 
кўчасидаги 63-хонадонда 
истиқомат килувчи Ортиғалиевлар 
оиласига кўшал<қ шодлик улашди

ҚУШ

Ж умлпдан, Тош кент 
и^аҳрида огир атлетика 
е^йича ёшлар ўртасида 
ўтказилган рвспублика 
кубоги мусобақаларида 
ушбу мактаб спортчила- 
ридан Рустам Алпанов (62 
кг.) ва Искандар Мўмин- 
беков (94 кг.) иккитадан 
олтин, Василий Хан (69

кг.) олтин ва кумуш, Ев- 
гений Ли (56 кг.) бронза 
мвдалларини қўлга кири- 
тишди. Уларнинг бундай 
муваффақиятга эришиш- 
ларида спорт усталари 
Михаил Ли, Леонид Ким- 
нинг хизматлари катта 
бўлди,
Латифжон МАНСУРОВ.

Якунланган йилда кон* 
да 2 миллиард тоннадан 
зиёд кўмир қазиб оли- 
ниб, топшириқ 108 фоиз 
адо этилди. Бу режада- 
гидан 2581298 тонна кўп 
демакдир.

Корхонада Янги йил 
б а й р а м и  м ун о са б а ти  
билан ўтказилган тад- 
бирнинг азиз меҳмон-

лари жамоада куп иил- 
лар самарали меҳнат 
қилган ф ахрийлар ва 
бугунги меҳнат илғор ’ 
лари бўлдилар. Уларга 
б о ш қа р ув  кв н га ш и  
ҳамда касаба уюшмала- 
ри бирлашмаси томони- 
дан қимматбаҳо сонға- 
лар топширилди.
Мунавшара ИСОКУЛОВА.

*

ШОДИЕНА
Оила аьзолари дунёга квлган ўғил 

фарзандни ҳуррам кутиб олишди ва 
яхши ният билан ун1 а Абдулазиз деб 
исм қўйишди.

— Аввалига Янги йил базмини 
оила аъзоларим билан кута олмас- 
лигим бироз кайфиятимни туширди. 
Лекин, мана бугун бахтли онаман. 
Иккинчи фарзандим айнан Янги йил 
квчасида дунёга келди. Бу оиламиз 
учун чинакам қувончли кун бўлди, ■— 
дейди Шаҳноза Ортиғалиева.

Мўмин ИБОДОВ.

НАЗАРБЕК 
АҲОЛИСИГА ТУҲФА

Қомийлар ва шифшсч^лар йили арафасида Зангиота туманидагм 
Назарбек кишлоғидаги шифокорлик амбулато^шси туман 
ҳокимлиги ва ҳомийлар кўмапзда капитал таъмирдан 
чикэрилиб, фойдаланишга топширилди.

М уа сса са н и н г очилиш  
маросимида вилоят ҳоким- 
лиги, соғлиқни сақлаш ва- 
зирлиги ҳамда вилоят соғ- 
лиқни сақлаш бошқармаси 
масьул ходимлари иштирок 
этишди.

Икки қаватли шифохона 
биносининг ташқи ва ички 
кўринишлари замонавий ан- 
доэалар асосида қайта тик* 
ланган бўлиб, тез тиббий 
ёрдам кўрсатиш , жарроҳ- 
лик, лаборатория, амбула-

торий бўлимлари мукаммая 
таьмирдан чиқарилган.

Унда 14 нафар шифокор. 
35 нафар кичик тиббиёт хО' 
димлари хизмат қилишади. 
Эндиликда шифохонага Жа- 
ҳон банкининг 40 миллион 
сўм миқдоридаги тиббиёт 
анжомлари келтирилиши ку- 
тилм оқда , Ву мажмуа 24 
м и н г аҳояи  и с ти қо м а т  
қилаётган қиш лоқ аҳли умун 
катта туҳфа бўлди.

Ўа мухбиримиэ.

ЮРТИМИЗДА ОРИГАМА САНЪАТИ
Тошкентдаги инсон зах><раларини ривожлантириш ўзбек- 
япон марказида оригама (қогоздан қэр хил фигуралар 
ясаш) бўйича танлов бўлиб ўтди.

У Япониянинг Ўзбекистон- 
даги элчихонаси, Япониянинг 
халкэро ҳамкорлик агентлиги 
(ЛСА). НЕС, Мйзи!, МагиЬеп! 
компанияларининг юртимизда- 
ги ваколатхоналари хэмкорли- 
гида уюштирилди.

Танлоеда марказ томонидан 
ташкил этилган курс иштирок-

чилари кзтнаццди. Унда катга- 
лар кэтори болалар х̂ ам ўзла- 
рининг оригама санъати бўйи- 
ча эгаллаган маҳоратларини 
намойиш этишди. Танлов уч 
босқичда ўтказилиб, ғолиблар 
қимматбаҳо совғалар билан 
тақцирланди.

«Туркистон-пресс».

ТАЪЛИМ ВА ТАРБИЯ УЙҒУНЛИГИ
Пойтахтимиэдаги "Ёшлик” талабалар шахэрчаси 'Маънамят ва 
маърифат" марказида Ўзбекистон Респубшкаси Олий ва ўрта махсус 
таълим вазирлигиним' кенгайтирилган хэйъат йиғилмш ^либ ўтди.

Ҳдйъат йиғилишида истиқлол- 
нинг дастлабки кунлариданоқ ёш- 
ларнинг соғлом, баркамол вояга 
етиши, мукаммал таълим ва тар- 
бия олиши, жамиятда ўзининг му- 
носиб ўрнини топиши учун бар- 
ча шароитлар яратилгани кэйд 
этилди. Кадрлар тайёрлаш мил- 
лий дастури ва 2СХ)4-2009 йил- 
ларда Мактаб таълимини ривож- 
лантириш Давлат умуммиллий 
дастурида белгиланган вазифа- 
ларнинг изчил амалга оширила- 
ётгани бунинг ёркин далилидир.

Ёшлар онгида она-Ватанга му- 
хаббат ва садоқат, миллий ўзли- 
гимизга, тарихимиз ва қадрият- 
ларимизга ҳурмат, фидойилик 
туйғуларини шакллантиришда 
” Миллий истиқлол ғояси: асосий 
тушунча ва тамойиллар" фани- 
нинг аҳа^^ияти ғоят катта. Ушбу 
фанни ўқитишни янада самара- 
ли ташкил этиш, янгича дарс ус- 
лублари ва илғор педагогик тех- 
нологиялардан кенгроқ фойдала- 
ниш зарурлиги кэйд этилди.

ЎЗА.

Шоир Сергей Есенин таваллудииинг 110 
йиллигига бағишлаб Тошкентда ўтказилган илмий- 
амалий конференцияда санъатшунос Сергей 
Зининнинг "С.А. Есенин ва замонавийлик " деб 
номланган китобининг тақдимоти бўлди.

ШОИР ҲАҚИДА ЯНГИ КИТОБ
”  Умид қилам анки, 

Сергей Есенин ҳақидаги 
китобим шоир ижодининг 
мухлисларига манзур 
бўлади, -  деди китоб 
муаллифи. “  Ш оир 
ҳақида ёзиш фикри шу 
йил Москвадаги марка- 
зий архивда, унинг Тош- 
кентдан синглисига  
юборган хати билан та- 
нишган чоғимда пайдо

бўлди. М актубда ўша 
пайтдаги Тош кент ва 
тош кентликлар ҳаёти 
ҳақида қизиқарли маълу- 
мотлар бор.

Муаллифнинг фикри- 
ча, бу китоб ўзбек ўқув- 
чиларини истеъдодли 
рус шоирининг ҳаёти ва 
ижоди ҳақидаги тасавву- 
рини кенгайтиради.

«Туркистон-пресс».

нУаЛИК ФЕШВАЛИ
Пойтахтимизда Ўзбекистон-Корея 
Республикаси мусиқаси дўстлик 
фестивали бўлио Ушбу анъанавий 
санъат анжумани Ўзбекистон 
Бастакорлар уюшмаси томонидан 
ташкил этилди.

Уч кун давом этган мусиқа фестивалида 
Ўзбекистон Давлат консерваторияси, Али- 
шер Навоий номидаги Ўзбекистон Давлат 
академик катта театри, пойтахтимиздаги 
кўпгина ўрта махсус мусиқа билим даргоҳ- 
ларида ўзбек ва корейс бастакорларининг 
турли жанрлардаги янги асарлари ижро этил- 
ди. Талаба ёшлар учун мусиқэшунослар, со- 
зандалар иштирокида давра суҳбатлари, 
ижодий учрашувлар уюштирилди.

ЎзА.

2006 йил — Ҳомийлар ва шифокорлар йили
Вилоят касаба 
уюшмалари 
жисмоний тарбия ва 
спорт жамияти 
кенгашининг 2005 
йил якунларига 
бағишланган 
йиғилиши бўлиб ўтди.

МУНОСИБЛАР
ТАКДИРЛАНДИ

Унда вилоят, шаҳар 
ва туман спорт жамият- 
лари, болалар ва 
ўсмирлар спорт мактаб- 
ларининг 2005 йилги 
фаолияти натижалари 
таҳлил этилди, Шунин- 
гдек, 2006 йил режала- 
ри юзасидан кдтор ва- 
зифалар белгилаб 
олинди. Яхши натижа- 
ларга эришган спортчи 
ва мураббийлар вилоят 
касаба уюшмалари таш- 
килотлари бирлашмаси 
кенгаши томонидан му- 
носиб такдирланди.

Шу куни кенгашда 
Сиҳат-саломатлик йи- 
лининг якунлари ҳамда 
Ҳомийлар ва шифокор- 
лар йили бошланаётга- 
нига бағишланган хайр- 
ли тадбир ўтказилди.

2005 йилда самара- 
ли меҳнат қилган бир 
гуруҳ агросаноат маж- 
муи ва энергетика хо- 
димларидан 55 нафа- 
рига эилоят касаба 
уюшмалари ташкилот- 
лари бирлашмаси кен- 
гаши сиҳатгоҳларга бе- 
пул йўлланма берди.

Саид ХАСАНОВ.

БАРШСИ СИЗУ Ш Г А  БОҒЛИК
мамлакатларнинг Ўзбекис- 
тон билан ҳамкорлик қилиш 
истагида эканлиги халқаро 
майдонда республикамиз 
истиқболига бўлган катта 
ишончдан далолат.

Ўз навбатида, мана шундай 
алоқалар туфайли катта им- 
кониятларга эга бўлган 
«Электркимёсаноат», «Чирчиқ- 
Ю̂ шмаш», «Охэнгароншифер», 
«Резинатехника», «Ангрен 
қурилиш материаллари ком- 
бинати» очиқ акциядорлик жа- 
миятлари, «Ўзметкомбинат», 
«Чиноз тўқимачи ЛТД» қўшма 
корхонаси каби саноат корхо- 
наларида ишлаб чиқариш 
суръати 2006 йилда янада 
ўсиши кўзда тугилган. Истеъ- 
мол товарлари ишлаб чиқа-

(Давоми.
Боши 1-бетда).

риш суръати 117,8 фоизга 
ўсиши кутилаётгани вилоятда 
иқтисодий ислоҳотларни 
амалга оширишнинг устувор 
вазифалари — бозор ислоҳот- 
ларини чуқурлаштириш, иқти- 
содиётни янада эркинлашти- 
риш, хусусий тармоқни, кичик 
бизнес ва фермерликни ри- 
вожлантириш борасидаги 
ишларга жиддий эътибор бе- 
рилаётганлигини кўрсатади.

Қишлоқ хўжалигини ри- 
вожлантиришда муҳим аҳами- 
ятга эга бўлган фермер хўжа- 
ликлари учун зарур шарт-ша- 
роитлар яратиб бериш 
ҳақидаги Президент қарори 
ижроси юзасидан тезкор тад- 
бирларнинг ишлаб чиқилган- 
лиги, мавжуд 50 та паст рен- 
табелли, зарар кўриб ишлаёт- 
ган қишлоқ хўжалиги ширкат- 
лари тугатилиб, фермер

хўжаликларига айлантири- 
лаётганлиги. ерни ҳақиқий 
эгаларига, асл деҳқонларга 
топширилаётганлиги кутилган 
натижа —- 599753,7 миллион 
сўмлик даромадга эришиш 
имконини бериши табиий.

Ўз-ўзидан маълум, Сиҳат- 
саломатлик йилининг манти- 
қий давоми сифатида Ҳомий- 
лар ва шифокорлар йилида 
асосий эътибор инсон омили- 
га, унинг жисмоний ва маъ- 
навий соғломлигига кдратила- 
ди. Бу борада вилоятимизда 
амалга оширилаётган, бажа- 
рилиши лозим бўлган кўлам- 
ли ишлар йил якунида албат- 
та ўз натижасини беради, дея 
ишонч билан айта оламиз. 
Вилоят соғлиқни сақлаш му- 
ассасалари, қишлоқ врачлик 
пунктлари фаолиятини янада 
жонлантириш, янги, замона- 
вий тиббий ускуналар билан 
жиҳозланган муассасаларни 
барпо этиш учун имкониятлар 
етарли. Хуллас, жамият тарақ- 
қиётини таъминловчи ҳар кдн- 
дай соҳа — саноат, ишлаб чи- 
қариш, қишлоқ хужалиги, ки- 
чик бизнес, соғлиқни сақлаш, 
халқ таълими тизимларини ри- 
вожлантириш бўйича мўлжал- 
ланган мақсад ва режалар 
аниқ.

Шу эзгу мақсадда 2006 — 
Ҳомийлар ва шифокорлар 
йилини кўтаринки рухда ку- 
тиб олдик. Йилнинг нечоғлик 
баракали, қувончли ютуқлар- 
га бой бўлиши мустақил 
Ўзбекистонимизнинг ҳар бир 
фуқаросига. вилоятимиз 
меҳнаткашларига, сизу бизга 
боғлиқдир.

Сайёра РИХСИЕВА.

Хэр бир йил ижтимоий хэётимизда ўзига хос из 
қолдирмокда. Кейинги йиллар давомида 
хукуматимиз томонидан аҳоли кенг кэтламларининг 
ижтимоий-маънавий манфаатларини, шунингдек, 
соғлом авлодни тарбиялаш чора*тадбирларини 
кдмраб олган махсус дастур амалга оширилмокда. 
Хусусан, Сиҳат-саломатлик йилининг улкан 
вазифалари ҳам шу ишларга мантикан узвий боғлиқ 
бўлди.

2005 йилги дастур вази- 
фалари давлат санитария- 
эпидвмиология назорати 
ходимларига алоҳида масъ- 
улият юклади. Бу борада 
вилоят, шаҳар ва туманлар 
миқёсидаги дастурлар асо- 
сида аҳолини сифатли 
ичимлик сув билан таъмин- 
лашда марказлашган иншо- 
отлардан оқилона файдала- 
ниш, турли юқумли касал- 
ликларнинг олдини олиш, 
маиший чиқиндилар ўз вақ- 
тида олиб чиқиб кетилиши, 
ободонлаштириш ишлари, 
очиқ сув ҳавзалари, атмос- 
фера ҳавосини ифлослан- 
тирувчи иншоотларнинг са- 
нитарий ҳолати яхшилани- 
ши устидан назорат ўрна- 
тиш чора-тадбирларини 
кўрдик. Шунингдек, аҳоли

истеъмол қилаётган озиқ- 
овқат маҳсулотларининг си- 
фати ва хавфсизлиги таъ- 
минланиши устидан мони- 
торинглар олиб борилди.

Ҳозирги кундаги асосий 
муаммоларимиздан бири — 
аҳолини тоза ичимлик суви 
билан таъминлаш масала- 
сидир. Вилоятдаги ичим- 
лик суви тармоқларининг 
анча қисми санитария та- 
лабларига жавоб бермас- 
лиги, муддати ўтиб кетган- 
лигига қарамай, ҳамон 
улардан фойдаланилаёт- 
ганлиги турли нохуш 
оқибатлар юзага келишига 
сабаб бўлаётгани сир 
эмас.

Ўзбекистон Республика- 
си Вазирлар Маҳкамаси- 
нинг «Қишлоқ аҳолисини

сифатли ичимлик суви би- 
лан таъминлашни янада 
яхшилаш чоралари тўғри- 
сида»ги қарорининг ижро- 
си бўйича шаҳар. туман са- 
нитария-эпидемиология 
назорати марказлари те- 
гишли тадбирларни амал- 
га оширди. Ўтган йил мо- 
байнида вилоятдаги ичим- 
лик сув иншоотларида мо- 
ниторинглар ўтказилди. 
Унда маиший водопровод- 
лардан 8 минг 42 та наму- 
на олиниб, бактериологик 
лабораторияда текширил- 
ди. Шундан 6,2 фоизи, 
яъни, 504 та таҳлил нати- 
жаларида талабга жавоб 
бермаслик ҳолатлари аниқ- 
ланди. Улар юзасидан те- 
гишли ташкилот раҳбарла- 
рига санитария талабнома- 
лари берилиб, ижроси до- 
имий назоратга олинди.

2004 йилда вилоят ҳуду- 
дига ўта хавфли ва юқумли 
касалликлар кириб келиши- 
га қарши мажмуавий сани- 
тария-соғломлаш тириш  
чора-тадбирлари ўтказилди.

Аҳоли ўртасида ўткир 
респераторли вирус ин- 
фекциялари, гепатит, ов-

қатдан заҳарланишларнинг 
олдини олиш мақсадида 
корхона, ташкилот ҳамда 
муассасаларда санитария- 
ташвиқот ишлари йўлга 
қўйилди.

Вилоят ҳудудига қўшни 
мамлакатлардан ўта хавф- 
ли юқумли касалликлар ки- 
риб келишига йўл қўймас- 
лик учун 14 та санитария 
назорат постлари ташкил 
этилди. Жумладан, ҳозир 
Бекобод шаҳри, Қибрай, 
Зангиота, Бекобод, Ян- 
гийўл туманларида битта- 
дан, Тошкент туманида эса 
8 та назорат постлари фа- 
олият юритмоқда. Уларда 
32 нафар шифокор навбат- 
чилик қилиб, чет элдан ки- 
риб келган 23 минг 170 на- 
фар автотранспорт восита- 
си дезинфекция қилинди, 
170 мингга яқин шахс тиб- 
бий кўрикдан ўтказилди. 
48 фуқаро эса, ўз юртла- 
рига қайтарилди.

Ана шу тажрибаларга 
таяниб, ходимларимиз 
Ҳомийлар ва шифокорлар 
йилида амалга оширилади- 
ган дастурларнинг изчил- 
лигини ва самарадорлиги- 
ни таъминлашда ўзлари- 
нинг бутун салоҳият ва ма- 
лакаларини сарфлайдилар.

Мах^муджон ЎЛМАСОВ,
вилоят давлат 

санитария- 
эпидемиология 

назорати маркази
бошлиғи.

Янги йил арафасида 
Қуйичирчиқ 
туманидаги "Курғонча' 
кишлок фуқаролар 
йиғини ҳудудига газ 
кувури тортилиб, юзга 
якин хонадонда 
"зангори олов" порлай 
бошлади.

— Туманда ўн саккиз минг- 
дан ортиқ истеъмолчига хизмат 
кўрсатамиз, — дейди ” Қуйичир- 
чиқтумангаз" филиали раҳбари 
Гулзот Қабулова. — Мазкур 
қишлоқда 70 миллион сўмлик- 
ка яқин қурилиш-монтаж ишла- 
ри бажарилди. Бу борадаги 
ишлар тумандаги "Улуғбек” 
ширкат хўжалигида ҳэм давом 
этяпти. Бу ерда 600 метр қувур 
тортилиб, газ тақсимлаш пунк- 
ти қурилди. Ўттизга яқин хона- 
дон газ билан таъминланди.

Жорий йилнинг қиш мавсуми- 
га тайёргарлик кўриш борасида 
ҳам бир қатор ишлар амалга 
оширилди. Мавжуд 245 та газ 
тақсимлаш нуқталари тўлиқ таъ- 
мирдан чиқэрилди.

Л. СУВОНОВ, 
ЎзА мухбири.

СУРАТЛАРДА: «зангори олов»
ёқилмоқда.

Ҳусанбой АВВАЛОВ олган
суратлар.

Вилоятимиз шақар ва туманларида Янги йнл шукухи 
кезмокда. Айниқса, болажонларнинг қувончлари 
чексиз. Улар Қорбобо ва Қорқизнинг совғаларини 
олиб, бир-бирларига кўз-кўз килишмокда.
Шу ўринда ўзларининг хайрли ишлари билан халқ

фаровонлиги, юрт ободлиги, тинчлик ва 
хотиржамлигимизга салмоқли хисса қўшаётганлар 
мехнатини эслаб ўтиш ўринли. Куйида ана шундай 
сохалар мутасаддиларидан айримларининг дил 
сўзларини эътиборингизга ҳавола этамиз.

ЭЛ ХИЗМАТИГА 
КАМАРБАСТАМИЗ

Махмуджон АБДУНАЗАРОВ, 
вилоят маданият ва спорт ишлари 

бошқармаси бошлиғи

—• Юртбошимиз ташаб- 
буслари билан 2006 йил 
Ҳомийлар ва шифокорлар 
йили деб эълон қилингани 
биз — маданият ва спорт 
ходимларига ҳам катта 
масъулият юклайди. Албат- 
та. моддий ва маънавий 
қадриятларимизнинг гул- 
лаб-яшнашида, жамияти- 
миздаги янгиланиш жараён- 
ларининг тезлашувида ҳо- 
мийлар ва шифокорларнинг 
улуши катта. Соғлом, кўнгли 
тўқ инсон қўшиқ тинглайди, 
давраларда рақсга тушади, 
спорт билан шуғулланади, 
қилган меҳнатлари қадрини 
топади.

Жойларда байрам хуш- 
нудлик билан ўтаётганлиги 
ҳақидаги хушхабарларда ҳам 
яхши тилаклар, орзу-ният- 
лар, умидларга тўла режалар 
мужассам. «Янги йилим, 
яхши йилим», «Даврани кен- 
гроқ олайлик», «Ёшлар кар- 
наваллари», Янги йил сайл- 
лари сингари театрлашти- 
рилган томошалар, турли 
спорт ўйинлари вилоятимиз- 
нинг барча шаҳар ва туман- 
ларида ўтказилмокда.

Янги йил ҳаммамизга бахт- 
саодат, тинчлик-хотиржамлик 
ато қилсин. Биз эса, эл хиз- 
матига камарбаста бўлаве- 
райлик!

МАЪНАВИЯТ
ЕТАКЧИ КУЧ
Суяркул КУРБОНКУЛОВ, 

«Маънавият ва маърифат» 
маркази вилоят бўлими раҳбари

— Эл-юрт, миллат ва 
халқлар тақцирида ҳар бир 
йил ўзига хос маъно, моҳи- 
ят ва аҳамиятга эга. Шу 
жиҳатдан олиб қараганда, 
2005 йил — Сиҳат-саломат- 
лик йили ҳам мамлакати- 
миз, хусусан, вилоятимиз 
тарихида муносиб из қол- 
дирди.

Ёшларимиз онги ва та- 
факкурига меҳр-мурувват, 
саховат фазилатларини 
сингдириш борасидаги 
ҳаракатларимиз ўз натижа- 
ларини бермоқда. Зеро, 
комил инсон тарбиясига 
алоҳида эътибор муҳим. 
Маънавият ходимлари ҳам

ана шундай инсоннинг 
шаклланишида етакчи куч- 
га айланиши шарт.

Президентимизнинг халқ 
депутатлари Тошкент вило- 
яти кенгашининг навбатдан 
ташқари сессиясидаги 
нутқида «Ҳақиқий раҳбар 
мана шу ер меники, мана 
шу юрт ўзимники, уни обод 
ва фаровон қилиш менинг 
нафақат вазифам, балки му- 
қаддас бурчим, деган эъти- 
қод билан яшаши ва ишла- 
ши зарур» дея таъкидлаган 
сўзлари биз, маънавият ва 
маърифат ходимлари учун 
ҳам дастуриламал бўлиб 
қолади.

и

Ўзбекистон Республикаси «Нотариат тўғрисида»ги қонунига мувофиқ 
Тошкент вилоят адлия бошкармаси куйида кэйд этилган шаҳар ва туманларда 
эни бўш бўлган давлат нотариуси лавозимини эгаллаш истагини билдирган ол1 

юридик маълумотга ва нотариал фаолият билан шуғулланиш хуқукини берувчи 
лицензияга эга бўлган фукдроларни танловда кэтнашиш учун таклиф этади:

1. Ангрен шаҳар давлат нотариал идораси нотариуси (3 та вакант ўрин);
2. Бекобод туман давлат нотариал идораси нотариуси;
3. Янгийўл шаҳар давлат нотариал идораси нотариуси.

Аризаларни қабул қилиш муддати 
танлов эълон қ/илинган кундан бошлаб 30 кун.

Гаитидаги сайловлар яна
кечиктирилди

зидент ва парламент сай- 
ловининг тўртинчи бор ке- 
чиктирилиши. Бунга асо- 
сий сабаб ташкилий иш- 
ларнинг яхши йўлга кўйил- 
маганидир. Эслатиб ўта- 
миз, Гаитида 2003 йил- 

Гаитида Президент ва нинг февраль ойида дав- 
парламент сайловини 8 лат тўнтариши бўлган, 
январь куни ўтказиш мўл- Президент Жань Бертран 
жалланганди, бироқ у ке- Аристид ҳокимиятдан чет- 
йинга қолдирилди. Бу пре- латилганди.

Тинчлик йўлидаги 
муҳим қадам

Индонезиянинг Ачех ви- 
лоятида уэоқ вақтдан буён 
давом этиб келаётган тар- 
тибсиэликларга чек қўйи- 
ладиган бўлди. 31 декабрь 
куни ҳукумат аскарлари- 
нинг сўнгги қисми оролни 
бутунлай тарк этди. Жаҳон 
ҳамжамияти буни минтақа- 
да тинчлик ўрнатиш йўли- 
да ташланган му)^м қадам 
сифатида баҳоламокда.

Олиб борилган музока- 
ралар самараси ўлароқ, 
ўтган йилнинг август ойи- 
да тинчлик битими имзо- 
ланган эди. Келишувга му- 
вофиқ, йил охиригача 
хукумат кучлари босқичма- 
босқич тарзда Ачехни тарк 
этадилар.

Шу тариқа ҳукумат куч- 
лари ўз ўрнини маҳаллий 
^олидан саралаб олинган 
йигирма мингдан ортиқ 
ҳарбийлар ва полициячи- 
ларга бўшатиб берди. Эн- 
диликда Ачех вилоятининг 
хавфсизлиги тўла уларнинг 
зиммасида бўлади.

Европа қиш исканжасида

Европани қаҳратон 
қиш исканжасига олди. 
Францияда об-ҳаво кес- 
кин пасайиб, ерларни 
қалин қор қоплади. Из- 
ғирин туфайли икки 
киши ҳаётдан кўз юм- 
ган, бир нечтаси беда- 
рак йўқолган.

РАТА-ТАСС хабарла- 
рига қараганда, мамла- 
катнинг марказий ва 
ш арқий ҳудудларида 
ҳаво ҳарорати минус 10 
даражани ташкил этаё- 
тир. Қорнинг қалинлиги 
эса, ўн-ўн беш санти- 
метргача етмоқда,

Европа марказида 
жойлашган Польшада 
ҳам шундай ҳолатни ку- 
затиш мумкин. Ноқулай 
об-ҳзво туфайли мамла- 
кат ичидаги шаҳарлар- 
ни бир-бири билан боғ- 
ловчи ^йўллар, шунинг- 
дек, қўшни Чехияга ту- 
таш йирик автомобиль 
йўли вақтинча ёпилди.

Л

ИРОҚ: Нефть экспорти
тўхтатилди

Ироқда "қора олтин'* 
экспорти билан боғлиқ 
муаммонинг юзага ке- 
лиши жаҳон иқтисоди- 
ётига сезиларли таъ- 
сир кўрсатиши мумкин.

РАТА-ТАСС хабарла- 
рига қараганда, фалокат 
туфайли Байжи шаҳри- 
даги энг йирик нефтни 
қайта ишлаш заводига 
хомашё етказиб бериш 
тўхтатилган. Ҳозирча 
фалокат сабаблари аниқ 
эмас. Воқеа юзасидан 
суриш тирув ишлари 
олиб борилмокда.

ЎаА.

Ироқда нефть экспор- 
ти тўхтаб қолди. Бунга 
Киркук нефтини Туркия- 
нинг Жейхан бандарго- 
ҳига олиб чиқувчи асо- 
сий қувурлардан бири- 
нинг портлаб кетиши 
сабаб бўлди. Мутахас- 
сисларнинг ф икрича.

♦

♦

%

ҲИКОЯАОр

ҚИЗИЛ ОЛМА
— Ўша босмахонада 

иш бошлаган кезларим 
бир воқеа юз берди, — 
М ир за б е к оҳиста  гап 
бошлади. — Дам олиш 
кун л а р и н и н г бирида  
Чорсу бозорини айланиб 
юриб, олма растасида 
бир қизга кўзим тушиб 
қолди. Икки юзи нақш 
олмадек. Ойдеккина қиз. 
У харидорларга кулиб- 
кулиб жавоб берар, та- 
рози палласини тутиб, 
харидорнинг олмаларни 
саралаб, танлаб олиши- 
га хотиржам йўл қўйиб 
берарди.

Бир чеккада қизнинг 
савдо қилишини кузатиб 
турдим. Буни у сезиб 
қолди . Т арам -тарам  
қизил жоноқи олмалар- 
ни харидор тўрвасига  
солаётганида бир-икки  
мен томонга кўз ташлаб 
ҳам қўйди. Менинг ҳола- 
тимни сездими, мийиғи- 
да кулимсираб, яна ол- 
м аларини  те р и б  қўя 
бошлади. Мен яқин бор- 
дим:

— Қизиқ сотувчи экан- 
сиз? — дедим. — Ҳар гал 
харидор танлаб, олмала- 
р и н ги з  тахини  б узиб  
ташласа ҳам индамай- 
сиз. Бу аҳволда охири

нуқул қуртлагани қолиб 
кетади-ку?

— Ҳечам-да, — жавоб 
берди қиз. — Қуртлага-
ни асло иуқ.

“  Қўйинг-е , қуртсиз 
олма борми?

— Ана, хоҳланг ости- 
дан, хоҳланг устидан 
олиб еяверинг.

— О лса-олмаса, ҳар 
бир харидор биттадан 
олмани еб кетаверса...

Г апим  б ў ғзи м д а  
қолди. Қиз чиройли ку- 
либ:

— Нима қи п ти , — 
деди, — сотиб олибми- 
дим . Д е ҳ қо н ч и л и к-ку , 
ахир.

Мен қи п -қи зи л  бир 
олмани қўлимга олдим. 
Қарсилдоқ, серсув экан.

— Олмаларингиз ҳам 
ўзингизга ўхшаган, ши- 
раликкина, сувликкина 
экан, — дедим мен. — 
Менга турмуш га чиқа- 
сизми?

Гап ройиш и бундай 
тус олиш ини кутмаган 
содда қиз ўзини йўқотиб 
қўй д и , и кки  юзи дув 
қи за р д и . Ч аққонгина  
эгилиб, пақирдан олма- 
ларини олиб, артиб-ар- 
тиб  пеш тахта усти га  
тера бошлади...

«ГУЛНОРАГА
УЙЛАНАМАН»

Қиз бозорини тугатга- 
нида кун пеш инд ан  
оққан экан. У олмалари- 
ни сотиб бўлгунича, шу 
атрофда айланиб ю р- 
дим. Кун авжи қизиган 
пайти бир қутича муз- 
қаймоқ кўтариб бордим. 
Т е р л а б -п и ш и б  савдо 
қи л а ё тга н  аёлларга  
ишора қилиб:

— Ўзингиз еб олинг, 
ён-атрофингиздагиларга 
тарқатинг, — дедим.

— Қ изиқ зкансиз-ку, 
— қиз шундай деди, ле-

У киш ининг ҳолатини 
бир тасаввур қилгин-а. 
Ҳовлига бегона йигит 
кириб келаяпти, орқада 
рўм олларини туш ириб 
олган  қи зи н и н г боши 
эгик.

— К е ч и р а с и з , она, 
сизни безовта қилдим, 
— дедим  пақи рл арни  
бир чеккага  қўйиб. — 
Гулнора бозорга тушган

кин узатган қутичамни 
қўлига олди, Бир пайт 
айланиб келсам, қиз па- 
қирларини бир -б ирига  
жойлаб, боғлаяпти.

—* Бироз ке чи кса м , 
кетиб қоларкансиз, — 
дедим п а қи р л а р и н и  
қўлимга олаётиб.

■— Н има қи л а япси з, 
ахир? — қизнинг тову- 
ш ида андиш а, уялиш  
шундоққина сезилиб ту- 
рарди.

— Автобусингиз қаер- 
дан жўнайди?

— Қўйинг, қиш лоғи- 
миздан бозорга келган- 
лар кўп, гап қилишади.

Мен пақирларни кўта- 
риб, Келес томонларга 
қатновчи автобуслар бе- 
катини мўлжалга олиб 
боравердим . Қисқаси , 
дўстим, шу куни қизни 
уйигача кузатиб қўйдим. 
Исми Гулнора экан , 
Кўктеракнинг орқасида, 
Култепа деган қишлоқда 
яшар экан.

Йўл бош ида қиз 
қаттиқ туриб олди.

— М ени ном усга  
қўйманг, деди қизариб 
ер га  қа р а га н и ча , — 
бўлди, қайтинг, шу ер- 
дан.

— Эҳ, Гулнора, ■— де- 
дим хомуш тортиб, ““  на- 
ҳотки, бошига минг бир 
балолар ёғилган бир йи- 
гитнинг кўнглини тушу- 
нолмасанг. Айтдим-ку, 
мен сенга уйланаман.

Қисқаси, қизнинг па- 
қирларини кўтарганим- 
ча, ҳовлиларига кириб 
бордим . К екса  онаси 
билан бирга яшашаркан.

(Давоми.
Боши ўтган оонларда).

экан, елғиз кетмасин, 
дедим.

Аёл ҳамон каловланиб 
турарди. Гоҳ менга си- 
новчан назар ташлар, 
гоҳ ер остидан қизига 
қараб қўярди.

— Онажон, шу қизин- 
ги зн и  м енга  б е р и н г. 
Гулнорага уйланмоқчи- 
ман.

Бу гапларим аёлнинг 
хушини ўзига келтирди 
чоғи:

— Вой ўлм асам , — 
деди ва дарҳол эс-ху- 
ш ини й и ғи б  олиб . — 
Ў ғлим , бу ҳо в л и н и н г 
дарвозаси бор, бошида 
о та си  бўлм аса  ҳам 
сўраб-суриш тирадиган- 
лари бор, — деди.

— Албатта, албатта, ™ 
дедим  и кки  қўл и м ни  
кўксимга қўйиб, ™ Ме- 
н и н г исм им  Б ахтиёр  
(нега оғзимдан бу исм 
чиқди, ҳали-ҳануз тушу- 
на олм айм ан), армия 
хизматидан кейин Эски 
жувадаги босмахонада 
иш лаяпм ан . На отам  
бор, на онам. Шу бугун- 
дан онам ҳам — сиз, 
отам ҳам. Қ и зи н ги зга  
уйланаман. Гулнорани 
бугун олма сотиб турга- 
нида кузатиб, шундай 
қарорга келдим.

Знди аёл ўзини ҳийла 
тути б  о л га н , а взо й и  
ўзгарганди. Буни кўриб:

— Қизингизни менга 
берсангиз ҳам берасиз, 
бермасангиз ҳам, — де- 
дим. “  Бўлмаса, олама- 
ну кетаман. Танангизга 
бир ўйлаб кўринг. Кела- 
си шанба келаман.

Ш ундай д е д и м -д а , 
бир чеккада  ж им гина  
турган Гулнорага оҳис- 
та: «Хайр», — дедим-у, 
ҳовлидан чиқдим.

Жўра САЪДУЛЛАЕВ.
(Давоми бор).

ТАЙСОН ВА 
ИБРОНИМОВ 

РИНГДА
Профессионал бокс 

бўйича мутлақ жахрн чем- 
пиони Майк Тайсон ўзбек 
йигитига секундантлик 
килади.

Ўта оғир вазнда собиқ 
мутлақ жаҳон чемпиони аме- 
рикалик Майк Тайсон 2006 
йилнинг 24 февраль куни 
АҚШнинг Флорида штатида- 
ги Ҳолливуд шаҳрида жой- 
лашган Зет1по1е Нагс̂  Воск 
Агепа спорт мажмуида ўтка- 
зиладиган жангда Темур Иб- 
роҳимовни рингга олиб чиқа- 
ди.

Айтиш жоизки, профессио- 
нал бокс тарихида ўчмас из 
қолдирган "Темир Майк" 
спортчилик фаолиятини якун- 
лаб, энди ёш иқтидорларга 
профессионал бокс сир-ас- 
рорларини ўргатишга кириш- 
ганга^?хшайди. Майк Тайсон- 
нинг Темур Иброҳимов билан 
ишлашга бел боғлагани бе- 
жиз эмас, албатта. Ўз даври- 
нинг энг зўр боксчиси Пана- 
ма Льюис ва унинг шогирд- 
лари -  ҳамюртимиз Темур 
Иброҳимов ва россиялик Сул- 
тон Иброҳимов билан дўсто- 
на муносабатда. Ўтган йили 
профессионал боксга қай- 
тишга уринган Майк Тайсон 
Буюк Британия вакили Дэнни 
Вильямсга қарши ўгказилади- 
ган жангга тайёрланиш учун 
Темур И^оҳимовни спар- 
ринг-рақиб сифатида танла- 
ган ва ўзбек йигити билан 
бирга машғулотларда анча 
тер тўккан эди.

24 февраль куни ўзбек 
боксчиси Темур Иброҳимов 
америкалик Томас Хэйес би- 
лан куч синашади. )^р икки 
боксчи ҳам маҳорат ва таж- 
риба бобида бир-бирига му- 
носиб рақиб ҳисобланади. 
Профессионал боксчилик 
фаолиятини 2000 йили бош- 
лаган ва айни пайтда АҚШ- 
нинг Флорида штатида маш- 
ғулот ўтказаётган Темур Иб- 
роҳимов ҳозиргача 21 жанг- 
дан 20 тасини ўз фойдасига 
ҳал қилган, шулардан 12 та- 
сида рақибларини муддати- 
дан олдин мағлубиятга учрат- 
ган, бир учрашувда дуранг 
натижа қайд этилган. Ҳозир- 
ча, ҳамюртимиз жаҳон рей- 
тингида 60-поғонани эгаллаб 
турибди.

ЎзА.

Столдаги қоғозларни йи- 
ғиштириб, энди кийинмоқчи 
бўлиб тургандим, телефон 
жиринглаб қолди. Дастакдан 
бошлиғимизнинг хириллаган 
овози эшитилди:

— Абдухалил, бир минут- 
га олдимга кириб кетсан- 
гиз...

Кўп йиллик тажрибамдан 
маълумки, фақат топшириғи 
бўлсагина бошлиғимиз 
исмимни тўлиқ айтиб 
чақиради. Бошқа вақт- 
ларда Халил ёки «Ха- 
лилчик» деб қўя қола- 
ди.

У мени ўрнидан ту- 
риб қарши олди.

— Ўсадиган йигит- 
сиз-да, ука, — деди. —

— Айтгандай, — деди чи- 
қиб кетаётганимда, — квар- 
тиранинг қулфи яхши ишла- 
маяпти, иложини топсангиз 
бекорчилиқда тузатиб қўяр- 
сиз.

Елиб-югуриб бошлиқ айт- 
ган нарсаларнинг барини му- 
ҳайё қилдим, ҳатто, эшикка

ни бошлаб келганми, дей- 
ман?

Бу гапга чидаб туролма- 
дим:

— Ҳеч унақамас. келинойи- 
жон. Янги қулф қўйгандим, 
калит буралмай ўляпти.

Яна уннаб кўрдим, иш чиқ- 
мади. А^олимни бошлиқ сез-

Янги йил арафаси, 
ҳамма уйга кетган 
бўлса ҳам ишлаб ўти- 
рибсиз. Дарвоқе, 
сиртдан институтда 
ўқийсиз-а? Қачон би- 
тади?

— Келаси йил, — дедим 
негадир ўзимни ноқулай се- 
зиб.

— Демак, бўлим мудири- 
миз Хошим аканинг ҳам та- 
гига сув кетибди-да? — дея 
ўсмоқчилади у.

— Одамни уялтирманг. Ул- 
канбой Арслонович, — дедим 
ўнғайсизланиб. — Мендан 
бошқа ўқийдиганлар ҳам 
бор...

— Уларнинг йўли бошқа, 
сизнинг йўриғингиз бошқа, 
ука. Биз айтдикми, хўп дея- 
веринг, — деди елкамга 
қоқиб. Кейин қўлидаги теле- 
граммага кўз югуртирди.

— Келинойингиз бугун 
Фарғонадаги санаторийдан 
қайтадиган бўлиб қопти. Са- 
молёт кеч соат ўн яримда 
қўнаркан. Мен кутиб олишга 
чиқаман. Уйда чой-пой қўйиб 
турсангиз. Дўкондан ҳам ул- 
бул харид қилиш керак. Шун- 
га...

— Бош устига, Улканбой 
Арслонович. — дедим ўрним- 
дан турарканман. — Бир оғиз 
сўзингиз.

— Истасангиз янги йилни 
бирга  ̂кутиб оламиз, — деди 
у. “  Йўқ десангиз уйга кета- 
верасиз.

Сўнг қўлимга дўкондан 
сотиб олинадиган нарсалар 
рўйхатини, пул ва квартира 
калитини тутқазди.

(Ҳаж вия)
О

янги чет эл қулфини ҳам 
ўрнатиб қўйдим. Байрам дас- 
турхонини ўзим совға сифа- 
тида келтирган шампан ви- 
носи билан безатдим.

Соат ҳам ўн бирдан ошди. 
Телевизор кўриб зериккач, 
балконга чиқмоқчи эдим, 
қўнғироқ жиринглади. Эшик- 
нинг нариги томонидан бош- 
лиғимизнинг:

“  Мулла Абдухалил, Фар- 
ғонадан келинойингизни оп- 
келдим, эшикни очинг, — де- 
ган товуши эшитилди.

— Ҳозир, ҳозир, — дега- 
нимча. калитни бурадим. 
Шунча уринаман, қани очил- 
са.

— Ҳа, нима гап, нега оч- 
майсиз? — Энди аёл киши- 
нинг товуши эшитилди.

— Ассалому алайкум, ке- 
линойи. Яхши келдингизми, 
бир дақиқа, ҳозир очаман, — 
дедим овозим титраб.

Калитни дастрўмолим би- 
лан ўраб, бураб кўрдим, 
бўлмади. Ҳижолатдан пешо- 
намдан муздай тер чиқиб 
кетди.

“  Қаёқдаги қаланғи- 
қасанғиларни топасиз-а! — 
Келинойи эрини койий бош- 
лади. — Унингиз уйга биров-

ди, шекилли, эшикни тақил- 
латиб:

— Калитни балкондан 
пастга ташла, сиртдан оча- 
миз, — деди. Унинг айтгани- 
ни қилиб, балконга чиқцим. 
Атроф қоп-қоронғу. Бешинчи 
қаватдан ердаги қор ҳам 
қорайиб кўринади.

— Нега анграясан, ташла 
калитни, — деди таниш овоз 
пастдан.

— Кечирасиз, сизни кўрма- 
япман-да, —■ дедим, — қаер- 
дасиз?

Тусмоллаб, довдираганим- 
дан калитларни шодаси би- 
лан пастга ирғитдим. Бир 
махдл бошлиқнинг койингани 
эшитилди. Юрагим шув этиб 
кетди.

— Топдингизми? —• дедим 
пастдаги дарахтзорга тики- 
ларканман.

— Тушиб топ ўзинг, бета- 
миз! — деган жавоб эшитил- 
ди қоронғуликдан.

Бироздан сўнг яна эшик 
қўнғироғи жиринглади.

“  Эшитаман, хўжайин? — 
дедим.

“  Қанақа аҳмоқ боласан,
— деди бошлиқ жаҳп билан.
— Калитни ҳам йўқотдинг. 
Янги йил киришига оз қолди.

Байрамни кўчада кутиб ола- 
мизми?

— Кечирасиз, Улканбой 
ака, уйда болта борми? — 
дедим овозим титраб.

— Ҳой, унингизга айтинг, 
энди уйни бузиши қолувди,
— деди келинойи йиғламси- 
раб. — Кечаги туш ўнгидан 
келганга ўхшайди. Бир қопо- 
ғон ит эшик олдида туриб, 
хэдеб ҳурармиш, мени уйга 
қўймасмиш. Ўзим ҳам айтув- 
дим, бу яхшиликка эмас, деб,

— Ҳозир йўлини топамиз, 
онаси, қўй йиғлама, — деб 
юпатди уни эри.

Кўп ўтмай кимдир эшикни 
болта билан буза бошлади. 
Болта эшикка эмас, менинг 
бошимга урилаётгандек тую- 
ларди. Ташқарида ғала-ғовур 
бошланди. Чамаси, қўшнилар 
чиқишди.

Кейин ташқари жимжит 
бўлиб қолди. Соатга қарадим
— уч минут кам ўн икки.

Уй эгалари янги йилни ку- 
тиб олишга қўшниларникига 
кириб кетди, деб ўйладим. 
Олиб келган шампанимни 
очдим-да, пиёлани тўлдириб 
симириб юбордим. Иккинчи 
пиёладан сўнг кўнглим сал 
ёришгандай бўлди. Йўлакдан 
яна болта овози эшитилди. 
Кўп ўтмай эшикнинг қулф 
ўрнатилган жойи ўйилиб туш- 
ди. Эр-хотин уйга киришди. 
Улар менга эътибор ҳам бе- 
ришмай, жомадон ва сумка- 
ларни кўтариб, ичкари хона- 
га кириб кетишди.

Шампан виноси тугай деб 
қолган, хаёлимда эртага 
қаердан янги эшик топсам 
экан, деган фикр чарх урар- 
ди. Орадаги жимликни бузиш 
учунми, ичкилик таъсиридан- 
ми, шундай дебман:

— Биласизларми, ҳозир 
ҳамма жойда эшикларни те- 
мирдан ясаш урф бўлган. 
Ҳайрият, сизларники ёғочдан 
экан, бўлмаса очилмасди... 
Аслида эшикка қулф солиш 
нотўғри.

Ичкаридан кийимларини 
алмаштириб чиққан Улканбой 
Арслонович иккита пиёлага 
шампан виносидан қуйди-да, 
бирини менга узатди. Икка- 
ламиз ҳам индамай ичдик.

Энг ёмони — тун бўйи 
эшик тагида итдай пойлоқчи- 
лик қилиб чикдим.

Рустам ХУДОЙҚУЛ.

Халқ табобати
ЭНГ МАЗАЛИ  

ДОРИ

Асал -  ажойиб антибак- 
териал ва микробларга 
қарши восита. Бу хосияти 
унинг таркибидаги икки 
модда туфайли. Биринчи- 
дан, асал таркибидаги ка- 
лий моддаси бактериялар- 
даги намликни тортиб 
олиш хусусиятига эга. Бун- 
дан улар тез ҳалок бўла- 
ди. Иккинчидан, асалдаги 
фитонцидлар стафилококк, 
стрептококк, дифтерия 
бактериялари. бацилла ва 
бир ҳужайрали организм- 
лар “  амёба ва трихомо- 
надларнинг ашаддий ку- 
шандаси. Утказилган таж- 
рибалар асал ичига жой- 
лаштирилган бу микро- 
бларнинг аксарияти бир 
неча соат ичида ҳалок 
бўлганини кўрсатди.

Қздим-қадимдан асални 
балиқ мойи билан бирга- 
ликда турли жароҳат ва 
чипқонларни даволаш учун 
ишлатишган. Асал ярани 
микроблардан тозалаб за- 
рарсизлантирса, балиқ ёғи 
унинг тезроқ тузалишига 
олиб келган. Худди шу ту- 
файли иккинчи жаҳон уру- 
шида юз минглаб аскар- 
лар ҳаёти сақлаб қолинган.

100 грамм асал одамни 
бир кеча-кундузда сарф- 
лайдиган қувват билан таъ- 
минлай олишини олимлар 
аниқлашди. Тоққд чиқувчи 
саёҳатчилар юриш бош- 
лашдан олдин майдалан- 
ган ёнғоқ мағизи, майиз ва 
қуритилган ўрикка асал 
арапаштириб, ушбу ара- 
лашмадан бир неча қошиқ 
истеъмол қилиши бежиз 
эмас. Шундан сўнг, узоқ 
юришдан ҳориган одам- 
нинг қуввати жуда тез тик- 
ланади.

АСЛАШЛАР
Эрганги карам тез яроқ- 

сиз ҳолга келса ҳам тарки- 
бида жуда кўп витаминлар 
бор, Шунинг учун ундан 
асосан салатга ҳўл ҳолати- 
да фойдаланиш маъқулроқ.

пиширганда таом нохуш 
таьмли бўлиб қолади.

Агар сиз пиёзнинг фақат 
ярмидан фойдаланиб, яр- 
мини олиб қолган бўлсан- 
гиз, кесилган томони билан 
тузга ботириб ёки ҳар қан- 
дай ёғни суртиб қўйишин- 
гиз мумкин, шунда у сўлиб 
қолмайди.

Тайёрланган балиқли та- 
омларни 2 кундан зиёд сақ- 
ламанг ^ҳатто музлаткичда 
ҳам). * * *

Бир неча соат давомида 
сутга бўктирилган гўш т 
янада майинлашади.

* * *
Петрушкани илиқ сув би 

лан ювсангиз, у янада хуш 
бўйроқ бўлади.* * *

Катта бўлак шаклида ке- 
сиб пиширилган гўшт май- 
да тўғралган гуштга нисба- 
тан ширали ва хуштаьм 
бўлади.

Агар гўшт қаттиқ бўлса, 
2-3 соатга гўшт бўлагига 
хан тал сур тинг, сўнгра 
ювиб ташланг ва туз сепиб 
кўйинг. Газ печида тайёр- 
ланаётган гўштни бульон 
билан тез-тез намлаб ту- 
ринг. * * *

Майда тўғралган гўштни 
қовурмоқчи бўлсангиз, то~ 
вага керагидан ортиқча ёғ 
солманг.

Гўштнинг таьмини яна- 
да мазали қиламан десан- 
гиз, гўшт бўлакларига ли- 
мон шарбатини сепинг, 
гўшт шарбатни шимиб ол- 
гандан сўнг, уни қизиб  
турган товада қовуриб
олинг. * * *

Балиқ маҳсулотларини 
ёруғда қолдирманг, чунки 
унинг ёғи тез оксидланиб,

Буғда пиширилаётган та- 
омнинг тайёрланиш жараё- 
нини тезлаштириш учун 
сувга туз қўшиб юборинп

'Ч Гидрометеорология бош бошқарма- 
сининг хабар беришича, 4 январь куни 

У  Тошкентда ҳаво ўзгариб туради, қор 
^||В  ёғиб, туман тушиши мумкин. Шимо- 

ли-шарқцан секундига 5-10 метр тез- 
ликда шамол эсади. Кечаси 9-11, кундузи 1-3 даража 
совуқ бўлади.

Тошкент вилоятида хаво ўзгариб туради, қор ёғиши 
мумкин. Айрим жойларда туман тушади. Шимоли-шарқ- 
дан секундига 5-10 метр тезликда шамол эсади. Кечаси 
9-14 даража совуқ, кундузи 3 даража совуқ билан 2 да- 
ража илиқ бўлади.

Утеряннь1й аккредационнь1й сертификат № 1397 вь1даннь1й 
МВЭС в 2005 году СП «КЕУМ ЗУМО РАРЕЯ СОМЕ СО 1Т0» 
расположенного по адресу: Ташкентская область, п. Янгиба- 
зар, ул. Утешбекова, 18.

СЧИТАТЬ НЕДЕЙСТВИТЕЛЬНиМ.

ТОШКЕНТ
ХАКИҚАТИ

ТАШКЕИТСКАЯ 
^  ПРАВДА

»

ТОШКЕНТ вилояти ҳокимлиги
I
Ҳдфтанинг чоршанба ва шанба кунлари чиқади.

Бош муҳаррир 
Убайдулла 

АБДУШ ОҲИДОВ

Т е д е ф р и и д р :
Хатлар ва оммавий 
ишлар бўлими: 
133-40-48.
Эълонлар: 133-58-85, 
136 - 53-54.

М онэилнш из;
700000,
Тошкеит шаҳри, 
Матбуотчилар 
кўчаси, 32.

Тошкеит вилояти қокимлиги хузуридаги 
Матбуот ва ахборот бошқармасида 

03-001 рақами билан рўйхатга олинган.

Газета «Тошкент хэкикэти» таҳририяти 
компьютер марказида терилди ва

сахифаланди.
Буюртма Г-342. Адади 12342. Ҳажми - 2 табоқ. офсвт усулида босилди, қоғоз бичими А-2.

•  Эълон ва бил- 
дирувлардаги ф акт 
ҳа м д а  д а п и л л а р - 
нинг тўғрилиги учун 
реклам а ва эьлон 
берувчилар масьул- 
дир.

